
Ang mga gawain ay ayon sa mga layunin lamang.
Ukol sa bawat tao ang nilayon niya lamang.

Ayon kay “Umar bin Al-Khattab (malugod si Allah sa kanya) na nagsabi: {Nagsabi ang
Sugo ni Allah (basbasan siya ni Allah at pangalagaan): "Ang mga gawain ay ayon sa
layunin lamang. Ukol sa tao ang nilayon niya lamang. Kaya ang sinumang ang paglikas
niya ay tungo kay Allah at sa Sugo Niya, ang paglikas niya ay tungo kay Allah at sa Sugo
Niya. Ang sinumang ang paglikas niya ay para sa isang kamunduhan na tatamuhin niya
0 isang babaing pakakasalan niya, ang paglikas niya ay tungo sa inilikas niya."} Sa
pananalita ni Imam Al-Bukhariy: "Ang mga gawain ay ayon sa mga layunin lamang. Ukol

sa bawat tao ang nilayon niya lamang. ..."
[Tumpak] [Napagkaisahan ang katumpakan]

Naglilinaw ang Propeta (basbasan siya ni Allah at pangalagaan) na ang lahat ng mga gawain
ay isinasaalang-alang ayon sa layunin. Ang kahatulang ito ay panlahat sa lahat ng mga
gawain kabilang sa mga pagsamba at mga pakikitungo. Kaya ang sinumang nagpakay sa
gawain niya ng isang kapakinabangan, wala siyang tatamuhin kundi ang kapakinabangang
iyon at walang gantimpala para sa kanya; at ang sinumang nagpakay sa gawain niya ng
pagpapakalapit-loob kay Allah, tatamuhin niya mula sa gawain niya ang gantimpala at ang
pabuya kahit pa ito ay isang karaniwang gawain gaya ng pagkain at pag-inom. Pagkatapos
naglahad ang Propeta (basbasan siya ni Allah at pangalagaan) ng isang paghahalintulad para
sa paglilinaw sa pag-epekto ng layunin sa mga gawain sa kabila ng pagkakapantayan ng
dalawang ito sa panlabas na anyo. Naglinaw siya na ang sinumang nagpakay sa paglikas
niya at pag-iwan ng bayan niya ng paghahangad ng mga kaluguran ng Panginoon niya, ang
paglikas niya ay isang paglikas na legal na tinatanggap, na ginagantimpalaan dahil sa
katapatan ng layunin niya; samantalang ang sinumang nagpakay sa paglikas niya ng isang
kapakinabangang pangmundo gaya ng yaman o reputasyon o kalakal o asawa, wala siyang
tatamuhin mula sa paglikas niya kundi ang kapakinabangang iyon na nilayon niya at walang
bahagi para sa kanya sa pabuya at gantimpala [sa Kabilang-buhay].

